
agronomia 

 

vazis filoqsera saqarTveloSi da mis winaaRmdeg brZola 

filoqseragamZle saZire vaziT 

სახელმწიფო უნივერსიტეტი, ქუთაისი, საქართველო 

ნოდარ ჩხარტიშვილი 
სოფლის მეურნეობის მეცნიერებათა დოქტორი, პროფესორი, იაკობ გოგებაშვილის 

სახელობის თელავის სახელმწიფო უნივერსიტეტი, თბილისი, საქართველო 

ლევან შავაძე 
დოქტორანტი, აგროეკოლოგიის სპეციალობის I კურსი, აკაკი წერეთლის სახელმწიფო 

უნივერსიტეტი, ქუთაისი, საქართველო 

 

 
ფილოქსერა ვაზის დაუნდობელი მტერია, მან მე-19 საუკუნის ბოლოს ევროპის და მათ შორის 

საქართველოს ვენახები განადგურების გზას დააყენა. 
სტატიაში განხილულია ფილოქსერას არსებობის ფორმები საქართველოში, მის წინააღმდეგ 

გასატარებელი უმთავრესი ღონისძიება ფილოქსერაგამძლე საძირე ვაზის გამოყენების აუცილობა 
მყნობის დროს, როგორც ეკოლოგიურად ყველაზე უსაფრთხო და ეკონომიკურად გამართლებული 
ღონისძიება. 

განხილულია ვაზის მყნობის აუცილებლობა, ფილოქსერაგამძლე ვაზის საძრეთა სადედეების 
და საძირე ვაზის ჯიშთა სორტიმენტის არსებული მდგომარეობა საქართველოში და საფრთხეები.  

 
მევენახეობა-მეღვინეობის პრიორიტეტულობა ქვეყნის ეკონომიკაში უახლოესი წარ-

სულის (1970-1990 წწ) რეალობამ დაადასტურა, რაც ვაზისა და ღვინის შესახებ საქართვე-

ლოს კანონითაც იქნა განმტკიცებული (1998, 2004, 2010 წწ). 

აღნიშნულ პერიოდში მევენახეობის წილად მოდიოდა სოფლის მეურნეობის მთლია-

ნი პროდუქციის 18-20 %; მეღვინეობიდან მიღებული შემოსავალი კვების მრეწველობის 

პროდუქციაში 15-16 % შეადგენდა; საგრძნობი იყო ამ დარგის წილი (1/4 – 1/5) ქვეყნის ბიუ-

ჯეტის ფორმირებაში, რაც დარგის ეკონომიკურ პოტენციალზე მიგვანიშნებს და ასევე მისი 

სამომავლო განვითარების ორიენტირად უნდა იქნას გამოყენებული. 

აღნიშნული პერიოდის ზოგიერთი სტატისტიკური მონაცემები ასეთია: ვენახის ფარ-

თობმა 144,0 ათას ჰექტარს მიაღწია (1982 წ), შემდეგ იგი 125,0-117,0 ათას ჰა-მდე დასტაბი-

ლურდა; ყოველწლიურად საშუალოდ იწარმოებოდა 600-700 ათას ტონაზე მეტი ყურძენი; 

მზადდებოდა 28-30 მლნ დეკალიტრი ღვინო; 

ქვეყანაში ფუნქციონირებდა 20 სპეციალიზებული სანერგე სასათბურე მეურნეობა--

კომპლექსი; ყოველწლიურად იწარმოებოდა 18-20 მლნ ნამყენი ნერგი; ფილოქსერაგამძლე 

ვაზის სადედეს ეკავა 1000 ჰა-ზე მეტი ფართობი; 500 ჰა-ზე მეტ ფართობზე გაშენებული 

იყო ძირითადი სამრეწველო (აბორიგენული უნიკალური და ინტროდუცირებული) ვაზის 

ჯიშებისა და მათი კლონების სანამყენეთა სადედეები. ეფექტური იყო მეცნიერების თანამ-

შრომლობა წარმოებასთან. მეცნიერება რეალურად იქცა წარმმართველ ძალად.  

2007 წლამდე, საქართველოს მებაღეობის, მევენახეობისა და მეღვინების სისტემაში 

ფუნქციონირებდა სამი ექსპერიმენტული სანერგე მეურნეობა (შალაურში, კისისხევში, 

სვირში), სადაც ყოველწლიურად იწარმოებოდა 3-4 მლნ. ცალი ნამყენი; სამრეწველო ჯიშე-

ბის მაღალმოსავლიანი კლონები გაშენებული იყო 500 ჰა ფართობზე; ინსტიტუტის სელექ-

ციონერი მეცნიერების მიერ გამოყვანილია ახალი, ქართულიXამერიკული საძირე ჰიბრი-

დები (ე.წ. ბიოტიპები) გაშენებული და დაცული იყო 10 ჰა ფართობზე; რომელიც დღეს გა-

ნადგურებულია. მეტად სამწუხაროდ, კახეთში _ მევენახეობა-მეღვინეობის ფლაგმან ქვეყა-

ნაში დღეს უკვე სამეცნიერო-კვლევითი ობიექტი აღარ არსებობს... იგი გაიყიდა, კანონის 

უხეში დარღვევით!.. 

მსგავსი დარღვევების შედეგია საერთოდ აგრარულ მეცნიერებაში და კერძოდ ვაზის 

ნერგის წარმოების სფეროში შექმნილი მდგომარეობაც; განადგურებულია ზემოთ მოხსენი-

ებული სანერგე მეურნეობის სამეურნეო და ექსპერიმენტალური ბაზები, სასათბურე და სა-

ნერგე კომპლექსები, ფილოქსერაგამძლე საძირეთა სადედეები, ქვეყანაში გარკვეული პე-

რიოდით შეწყდა ვაზის ნამყენი ნერგის ორგანიზებული წარმოება. იგი ერთპიროვნული, 

ოჯახური ნერგის მწარმოებლების ანაბარა დარჩა. 

როგორც ცნობილია ვაზის დაუნდობელი მტერია ფილოქსერა, რომელიც ვაზის ფეს-

ვთა სისტემის ძლიერ საშიში მავნებელია. ის ამერიკიდან გავრცელდა და ევროპაში მე-19 

საუკუნის 60-იანი წლებიდან გაანადგურა ვენახების 70 %. საქართველოში ფილოქსერა და-

ფიქსირებულია 1881 წლიდან. 

ფილოქსერა (Viteus vitifoliae Fitch) ორი სახისაა - ფესვის და ფოთლის. ფესვის ფი-

ლოქსერა აზიანებს ფესვებს, ფოთლისა კი ფოთლებს, ნორჩ ყლორტებსა და ულვაშებს. 

ფილოქსერა კვერცხმდებელი მწერია. თავისი სრული განვითარებით იგი ოთხი ფორ-

მისაა: 1. ფესვის ფილოქსერა; 2. ფრთიანი (გამავრცელებელი); 3. სქესიანი; 4. ფოთლის ანუ 

გალების მკეთებელი. ის პართენოგენეზური გამრავლებით ხასიათდება. სქესიან ფორმაში 

შედიან მდედრები და მამრები. მდედრი ზამთრის განაყოფიერებულ კვერცხს დებს (შეუღ-

ლების შემდეგ).  

ფესვის ფილოქსერა მეორე თაობიდან იწყებს ნიმფების წარმოშობას. ეს ნიმფები შემ-

დეგ ფრთიანებად (გამავრცელებელი) გარდაიქმნებიან და კვერცხებს დებენ, საიდანაც 

მდედრები და მამრები იჩეკებიან. გაზაფხულზე გამოჩეკილი ფოთლის ფილოქსერები (10-

25 აპრილი) ფოთლის ზედა მხარეს სახლდებიან და წუწნით აზიანებენ მას, აჩენენ გალებს 

(პარკუჭებს).  2-8 დღეში მეორე თაობის ფილოქსერა იჩეკება და ა. შ. მას შეუძლია 5-9 თაო-

ბის მოცემა. კვერცხებიდან ორგვარი ფილოქსერა იჩეკება - ჯაგრისებრი, მოკლე და გრძელ-

ხორთუმიანი. პირველი ფოთოლზე რჩება, მეორე ფესვებზე გადადის და იქ იძლევა შემ-

დგომ თაობებს. 

ვაზის ფესვის ფილოქსერა 

 

ქვეყანაში სამეცნიერო-კვლევითი დაწესებულებების დაშლის შედეგად, დღეს საქარ-

თველოში, სამწუხაროდ ფილოქსერას გავრცელების შესახებ ინფორმაციის მოპოვება თით-

ქმის შეუძლებელია, ეს მდგომარეობა განაპირობებს რისკების ჯეროვან შეუფასებლობას. 

ჩვენი კვლევის მიზანს წარმოადგენდა დაგვედგინა არის თუ არა საქართველოში ფი-

ლოქსერა გავრცელებული და რა ფორმით. შევისწავლეთ კახეთის რეგიონის მევენახეობის 

ზონები, საიდანაც გამოირკვა, რომ მასობრივად არის გავრცელებული ვაზის ფოთლის ფი-

ლოქსერა. გავრცელების კერებს წარმოადგენს ის ერთეული ნაკვეთები სადაც გაშენებულია 

ფილოქსერაგამძლე ვაზის საძირეთა სადედეები და მასობრივი გავრცელების კერებია მი-

ტოვებული ვენახები. აღსანიშნავია, რომ ფესვის ფილოქსერას მიერ გამოწვეული დაზიანე-

ბები - ვაზის/ვენახის გახმობა-განადგურების ფაქტები არ დასტურდება საქართველოში, 

თუმცა ფილოქსერას ბიო-ეკოლოგიის გათვალისწინებით და ფოთლის ფილოქსერას და-

დასტურებული არსებობით უნდა ვივარაუდოთ, რომ საქართველოს მევენახეობას ფილოქ-

სერა კვლავ დაემუქრება იმ შემთხვევაში თუ მევენახეობის აგროტექნოლოგიის მეცნიერუ-

ლი საფუძვლებით გათვალისწინებული ღონისძიებები არ იქნება გატარებული, კერძოდ - 

ფილოქსერას წინააღმდეგ გატარებული უნდა იქნას მცენარეთა დაცვის პროფილაქტიკურ-

პრევენციული და აგროტექნოლოგიური მეთოდები, რაც ვაზის მყნობით გამრავლებაში 

მდგომარეობს, ხოლო სამყნობ კომპონენტთა შორის საძირედ გამოყენებული უნდა იყოს 

ფილოქსერაგამძლე საძირე ვაზი. 

იმ მრავალი საშუალებიდან, რომელიც გამოყენებული იყო მკვლევართა მიერ ფი-

ლოქსერას საწინააღმდეგოდ (ვენახების აჩეხვა, წყლის დატბორება ვენახში, ქვიშნარ ნიადა-

გებზე ვენახების გაშენება, ფილოქსერას საწინააღმდეგო სხვადასხვა შხამქიმიკატების გამო-

ყენება და სხვა.), ყველაზე უკეთესი შედეგი გამოიღო მოსავლის მომცემი ვაზის დამყნობამ 

ფილოქსერაგამძლე ვაზის საძირეებზე. 

ვაზის ფოთლის ფილოქსერა. ყვარელი, კომპანია „მეღვინეობა ხარებას“ ფილოქსერაგამძლე  

საძირეთა სადედეში 

 

ვაზის ფილოქსერასაგან დაცვის ყველაზე უსაფრთხო, ეკოლოგიურად სუფთა და 

ეფექტური საშუალებაა ფილოქსერაგამძლე ვაზის საძირე, რომელზეც ევროპული და ქარ-

თული ვაზის ჯიშები ემყნობა.  

ფილოქსერაგამძლე საძირეები ვაზის ნამყენი ნერგის წარმოების ძირითადი საფუძვე-

ლია. მათზეა დამოკიდებული ფილოქსერაგამძლე პირველხარისხოვანი ნამყენი ნერგის გა-

მოსავლიანობა, მუდმივ ადგილზე გაშენებული ნამყენი ვაზის გახარება, მისი შემდგომი 

ზრდა-განვითარება, ყურძნის მოსავალი, ნარგაობის საექსპლოატაციო ხანგრძლივობა და 

სხვა. 

ნამყენი ვაზის გამოყვანით დასტურდება ამერიკული ვაზის ფესვებისა და ევროპული 

ვაზის ფოთლის ფილოქსერასადმი გამძლეობა. მაშასადამე, ნამყენის ქვედა ნაწილი ფესვე-

ბი - ამერიკულისაა, ხოლო ზედა, მოსავლის მომცემი ნაწილი ევროპულის. აქედან გამომ-

დინარე, გასაგებია, რომ ნამყენის საშუალებით ვაზს ორივე ფორმის ფილოქსერასაგან ვი-

ცავთ. 

ზემოთ მოცემული ფაქტებიდან გამომდინარე დასტურდება ფილოქსერაგამძლე ვა-

ზის საძირედ გამოყენების აუცილებლობა, თუმცა ამ მხრივ საქართველოში მეტად არასა-

ხარბიელო მდგომარეობაა, რადგან: 1970-1980-იან წლებში ქვეყანაში არსებული რეკომენ-

დირებული ფილოქსერაგამძლე ვაზის საძირეთა სადედეების საერთო ფართობი 1000 ჰა-ს 

აღემატებოდა და დღეს ოთხ ათეულ ჰა ფართობს არ აღემატება, შეიძლება ითქვას, რომ 

მდგომარეობა მეტად მძიმეა. 

საქართველოში რეკომენდებული ფილოქსერაგამძლე ვაზის ჯიშებია: ბერლანდიერი 

X რიპარია კობერ 5ბბ, ბერლანდიერი X რიპარია კობერ 420ა, შასლა X ბერლანდიერი 41ბ, რი-

პარია X რუპესტრის 3309, რიპარია X რუპესტრის 10114, რიპარია X რუპესტრის 3306, რუ-

პესტრის დულო, ბერლანდიერი X რიპარია SO4, ბერლანდიერი X რიპარია კრეჩუნელი 2; 

ბერლანდიერი X რიპარია ტელეკი 5C; 

დღეს საქართველოს სოფლის მეურნეობის სამეცნიერო-კვლევითი ცენტრის ჯიღაუ-

რას ბაზაზე არსებულ ფილოქსერაგამძლე ვაზის საბაზისო საძირეთა სადედეში დაცულია: 

 ბერლანდიერი X რიპარია კობერ 5ბბ; 

 ბერლანდიერი X რიპარია SO4;  

 ბერლანდიერი X რიპარია ტელეკი 5C; 

 ბერლანდიერი X რიპარია კობერ 420ა, 

XX საუკუნის ბოლოს საქართველოში შემოტანილ იქნა საძირეთა ახალი ჰიბრიდები - 

ფერკალი, რუჯერი, რიხტერი. რომლებიც გამოცდილ იქნა იმერეთის რეგიონში და რეკო-

მენდირებულ იქნა ციცქასა და ცოლიკოურისათვის, თუმცა შემდგომ, სამეცნიერო-კვლევი-

თი სამსახურების დაშლის შედეგად კვლევა აღარ ჩატარებულა საქართველოს მევენახეო-

ბის სხვა რაიონებში და არ შესწავლილა აფინიტეტი გავრცელებული ჯიშების მიმართ. ლი-

ტერატურულ წყაროებზე დაყრდნობით სავარაუდოა რომ ეს საძირეები დადებით შეფასე-

ბას მიიღებს აღმოსავლეთ საქართველოს მევენახეობის რაიონებშიც. 

მაშასადამე ფილოქსერაგამძლე საძირე ვაზის ჯიშური სორტიმენტიც არასახრბიელო 

მდგომარეობაშია და ყურადღებას საჭიროებს კომპეტენტური დაწესებულებების მხრიდან, 

როგორც რეკომენდებული ჯიშების კვლავ გაშენების თვალსაზრისით, ისე ახალი ჯიშების 

შესწავლა-გამოცდის თვალსაზრისით ჩვენი ქვეყნის მევენახეობის ზონებისა და ჯიშების 

მიმართ, რათა შემდგომში გადახალისდეს რეკომენდებულ ჯიშთა სორტიმენტი და არ ჩა-

მორჩეს ქვეყანა მსოფლიო მევენახეობაში მიმდინარე ტენდენციებს. მაგალითად ფილოქსე-

რაგამძლე საძირე ვაზისადმი წაყენებული ახალი მოთხოვნაა ნემატოდების მიმართ გამ-

ძლეობა (ავსტრალიის მევენახეობის რეგიონში ნემატოდები პრობლემას უქმნიან ვაზს). 

ქვეყანაში არსებული საძირეთა სადედეებიდან მიღებული პირველხარისხოვანი საძი-

რე მასალა მინიმალურადაც ვერ აკმაყოფილებს ქვეყანაში არსებულ მოთხოვნილებას, ეს 

ყოველივე ხდება ვაზის ნამყენი ნერგის გაზრდილი მოთხოვნილების პირობებში, რადგან 

ქვეყანაში შეინიშნება ვენახების ახალი ფართობების გაშენება. 

სწორედ არასაკმარისი საძირე მასალის წარმოების გამო იქმნება სამარცხვინო და მე-

ტად უსიამოვნო მდგომარეობა ვაზის ნამყენი ნერგის წარმოების საქმეში. კერძოდ - შედა-

რებით დიდი სანერგე მეურნეობები საძირე მასალის დანაკლისის შევსებას საზღვარგარე-

თიდან შემოტანილი ლერწის გამოყენებით ცდილობენ. კიდევ უფრო უარესი მდგომარეო-

ბაა მცირე ე.წ. საოჯახო სანერგეებში, სადაც საძირედ იყენებენ მიტოვებული ვენახებიდან 

არაკანონიერად მოპოვებულ ლერწს, რომლის არც ჯიშური სიწმინდე და არც სიჯანსაღე 

ცნობილი არ არის. ამ პრობლემის მოგვარებას სახელმწიფო აქტიურად ცდილობს „სათეს-

ლე და სარგავი მასალის სერტიფიცირების“ აუცილებლობის წინ წამოწევით. ეს ყოველივე 

მისასალმებელია, მაგრამ უნდა ვივარაუდოთ, რომ ამ კანონის ძალაში შესვლის შემდეგ სა-

ნერგეები კიდევ უფრო რთულ მდგომარეობაში აღმოჩნდებიან, საძირე მასალის დეფიცი-

ტის თვალსაზრისით. სწორედ ამიტომ აუცილებელია, საქართველოში რეკომენდირებული 

ფილოქსერაგამძლე ვაზის ჯიშებისა და ჰიბრიდების მინიმუმ 200 ჰა ფართობის გაშენება 

უახლოვეს მომავალში. 

ამ პრობლემის მოგვარების საქმეში მნიშვნელოვანია ფილოქსერაგამძლე საძირეთა 

სადედეების გაშენებისა და შემდგომი მოვლის აგროტენოლოგიური ღონისძიებების მეცნი-

ერულად შესწავლა, დაზუსტება და დასაბუთება. სწორედ ამიტომ ჩვენს მიერ ქ. ყვარელში 

გაშენებულია ფილოქსერაგამძლე საძირეთა სადედე 7 ჰა ფართობზე, კომპანია „მეღვინეობა 

ხარებას“ ბაზაზე ახალი სქემით, კერძოდ: ნაცვლად 2,5 X 2,5 - სა, 2,5 X 3,0 - ი სქემით. 

აგრეთვე მნიშვნელოვანი სამუშაოები მიმდინარეობს საძირე ვაზის აღზრდა-ფორმი-

რების საკითხის შესწავლისათვის, სადედეში ვაზი აღზრდილია სხვადასხვა წესით კერ-

ძოდ: თავიანი და შტამბიანი ფორმები (14 სხვადასხვა წესით): 

1. ვარიანტი - საკონტროლო, თავიანი ფორმა; ყლორტების აღზრდა ვერტიკალურ შპა-

ლერზე (750 დახრილობით); 

2. ვარიანტი - თავიანი ფორმა; ყლორტების აღზრდა ვერტიკალურ შპალერზე; ყოველ ია-

რუსზე თითოეული ძირიდან ამოზრდილი ყლორტების ერთად აღზრდა; 

3. ვარიანტი - თავიანი ფორმა, ყლორტების აღზრდა ვერტიკალური შპალერის, ყოველ ია-

რუსზე ყლორტების ჰორიზონტალურად თანაბრად განაწილებით და აღზრდით; 

 ყლორტების 3 იარუსზე თანაბრად განაწილება და აღზრდა; (საკონტროლო ვარიანტი) 

 ყლორტების 4 იარუსზე თანაბრად განაწილება და აღზრდა; 

 ყლორტების 5 იარუსზე თანაბრად განაწილება და აღზრდა; 

4. ვარიანტი - ვერტიკალური კორდონი, იარუსების მიხედვით ყლორტების ჰორიზონტა-

ლურად აღზრდით; 

 ვერტიკალურ კორდონზე 3 რგოლის წარმოქმნა და ყლორტების 3 იარუსზე ჰორიზონ-

ტალურად აღზრდა; (საკონტროლო ვარიანტი) 

 ვერტიკალურ კორდონზე 4 რგოლის წარმოქმნა და ყლორტების 4 იარუსზე ჰორიზონ-

ტალურად აღზრდა; 

 ვერტიკალურ კორდონზე 5 რგოლის წარმოქმნა და ყლორტების 5 იარუსზე ჰორიზონ-

ტალურად აღზრდა; 

5. ვარიანტი - დაბალშტამბიანი (40-50 სმ) ჰორიზონტალური ორმხრივი კორდონი, 

ყლორტების აღზრდა ჰორიზონტალურად იარუსების მიხედვით;  

 ორ შტამბიანი ორმხრივი კორდონი (70 სმ.); 

 ორ შტამბიანი ორმხრივი კორდონი, შემოკლებული ვარიანტი (35 სმ.); 

 ერთ შტამბიანი ორმხრივი კორდონი (70 სმ.); 

 ერთ შტამბიანი ორმხრივი კორდონი, შემოკლებული ვარიანტი (35 სმ.); 

6. ვარიანტი - დაბალშტამბიანი (40-50 სმ) ჰორიზონტალური ცალმხრივი კორდონი, 

ყლორტების აღზრდა ჰორიზონტალურად იარუსების მიხედვით; 

 ცალმხრივი კორდონი (2,2 მ.); 

 ცამხრივი კორდონი, შემოკლებული ვარიანტი (1,1 მ.); 

 ეს ყოველივე საშუალებას მოგვცემს შემდგომში რეკომენდაცია გავუწიოთ ფილოქსე-

რაგამძლე საძირე ვაზის სადედის გაშენების სქემის ოპტიმალურ ვარიანტს და ვაზის აღ-

ზრდა-ფორმირების რაციონალურ წესებს. 

Summary 

Phylloxera is a ruthless enemy of the vine, in the late 19th century it destroyed vine yards of Europe, 

including of  Georgia. 

In this paper the existing forms of phylloxera in Georgia are discussed. The key action to be taken against 

its dangers is-the necessity of using the phylloxera resistant rootstock vine during the grafting.  

The paper discusses the need for vine grafting, phylloxera-resistant vines and phylloxera-resistant vines 

mother assortment condition in Georgia. 

Резюме 

Филоксера - беспощадный враг виноградной лозы. В конце IX века   виноградники   Европы  и в 

том числе   Грузии были на грани  уничтожения. 

В статье рассмотрены существующие формы филоксеры в Грузии, главнейшее  против которой 

нужно необходимое применение филоксера-устойчивой лозы  в качестве подвоя,  как экологически 

наиболее безвредное и экономически оправданное мероприятие. 

Рассмотрен вопрос о необходимости прививания виноградной лозы, филоксеро- устойчивым 

прикорневым, материнским и существование угроз ассортимента  состояния   прикорневых  сортов  лоз  в 

Грузии. 

 

 

 

       

                        

 


